
REPUBLIKA E SHQIPËRISË 

 KOMISIONI I PROKURIMIT PUBLIK  

   

Nr. 963/9 prot.                                                        Datë 06.06.2023  

   

V E N D I M 

Nr. 473/2023 

 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro   Nënkryetar 

Kreshnik Ternova  Anëtar 

Anila Malaj      Anëtar 

  

Në mbledhjen e datës 06.06.2023 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për skualifikimin e ofertës të paraqitur nga operatori ekonomik 

“Albania Distribution Chemicals” SHPK në procedurën e 

prokurimit “Procedurë e hapur”, me Nr.REF-65190-04-06-

2023, me objekt: “Blerje Hipoklorit Natriumi 13-15% klor 

aktiv dhe Hipoklorit Kalciumi 60-70% klor aktiv për 

klorifikimin e ujit të pijshëm” me fond limit 12.864.000 lekë pa 

TVSH, zhvilluar me datë 24.04.2023 nga autoriteti kontraktor, 

Ujësjellës Kanalizime Rajoni Lezhë Sh.A.  

 

Ankimues:   “Albania Distribution Chemicals” SHPK. 

Rruga e Kavajës, Buka SH.A, Nr.8240, Njësia Nr.6,  Tiranё 

 

Autoriteti Kontraktor:         Ujësjellës Kanalizime Rajoni Lezhë Sh.A 
Lagjja “ Nënë Tereza”, Rruga “ Bajram Curri”, ndertesë 2- katëshe 

në zonën kadastrale Nr. 8632, numri i pasurisë 1/130, Lezhë 

 

Subjekte të Interesuar:  “Atlantik 3” SHPK 
    Autostrada Tiranë-Durrës, Km.10, Rruga dytësore Vorë, Tiranë  

Baza Ligjore:  Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për miratimin 

e rregullave të prokurimit publik”, i ndryshuar, Vendimi i 

Komisionit të Prokurimit Publik Nr. 766/2021, datë 13.10.2021 

“Për miratimin e rregullave për organizimin dhe funksionimin 

e Komisionit të Prokurimit Publik”, Neni 4, i Vendimit të 

Komisionit të Prokurimit Publik nr. 500/2020 datë 5.11.2020 

“Rregullore për Marrjen e Masave Organizative për Ushtrimin 

e Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga COVID - 

19”. 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

V ë r e n: 

I 

Vlerësimi paraprak 

I.1. Vlera limit e përllogaritur për procedurën e prokurimit objekt-ankimi është mbi kufirin e 

ulët monetar, ndaj shqyrtimi dhe vendimmarrja do të bëhet nga të gjithë anëtarët, në përputhje 

me pikën 1, të nenit 30 të ligjit nr. 162/2020 “Për prokurimin publik” dhe Rregullat e 

Prokurimit Publik. 

I.2. Operatori ekonomik ka prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

  

II 

Rrethanat e çështjes 

 

II.1. Në datën 07.04.2023, është publikuar në Sistemin e Prokurimeve Elektronike procedura 

e prokurimit “Procedurë e hapur”, me Nr.REF-65190-04-06-2023, me objekt:“Blerje 

Hipoklorit Natriumi 13-15% klor aktiv dhe Hipoklorit Kalciumi 60-70% klor aktiv për 

klorifikimin e ujit të pijshëm” me fond limit 12.864.000 lekë pa TVSH, zhvilluar me datë 

24.04.2023 nga autoriteti kontraktor, Ujësjellës Kanalizime Rajoni Lezhë Sh.A.   

 

II.2. Në datën 02.05.2023, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave si vijon: 

- “Albania Distribution Chemicals” SHPK  10.462.500 lekë, skualifikuar 

- “Atlantik 3” SHPK     10.800.000 lekë, kualifikuar 

- “Water Boutique” SHPK    12.300.000 lekë, skualifikuar 

Operatori ekonomik “Albania Distribution Chemicals” SHPK është skualifikuar nga ana e 

Komisionit të Vlerësimit të Ofertave me argumentet e mëposhtme:  

Arsyet e skualifikimit: 

Autoriteti Kontraktor ka kërkuar: 

i. Për të provuar kapacitetet financiare dhe ekonomike, operatoret ekonomike duhet të 

paraqesin vertetim për xhiron vjetore për tre vitet e fundit, ku vlera mestare e xhiros në 

të paktën njërin prej tre viteve të jetë jo më e vogël se 40% e fondit limit të këtij 

prokurimi. 

Operatori ekonomik nuk e ka përmbushur këtë kriter pasi ka paraqitur: 

Operatori ekonomik ka paraqitur Vërtetim me Nr. T08178212, datë 23.04.2023 me 

periudhë tatimore për dy vite, i cili nuk e përmbush këtë kriter. 

2.3 Kapaciteti teknik: 

Autoriteti Kontraktor ka kërkuar: 

2.3.6 Ofertuesi duhet të paraqesë fletë analizë nga prodhuesi ku vertetohen parametrat siç 

kërkohen si dhe fletë analizë toksikologjike ose deshmi të testimeve nga ISHP (Instituti i 

Shendetit Publik) dhe nga autoritete/ institucione/ ente të autorizuara për lëshimin e 

tyre, të cilat paraqesin rezultatet mbi parametrat e hipokloritit të natriumit dhe 

hipokloritit të kalciumit bazuar në standartin S SH EN 901:2013, e cila është ekuivalente 

me EN 9013:2013, jo më vone se 60 dite nga data e hapjes së procedures së prokurimit. 

Operatori ekonomik nuk e ka përmbushur këtë kriter pasi ka paraqitur: 

Operatori ekonomik ka paraqitur Raport Analizë Nr. 02, datë 11.01.2023 nga Instituti i 

Shendetit Publik, i cili nuk e përmbush këtë kriter. 

Sa më sipër Autoriteti kontraktor ka kërkuar në dokumentet e tenderit që operatori ekonomik 

pjesëmarrës duhet të paraqesë Certifikatën e analizës nga Instituti i Shëndetit Publik dhe nga 

autoritete/ institucione/ ente të autorizuara për leshimin e tyre , jo më vonë se 60 ditë nga 

data e hapjes së  procedures së prokurimit, ndërsa Autoriteti Kontraktor ka paraqitur fletë 

analizë nga ISHP, me datë 11.01.2023. Data e zhvillimit të procedures së prokurimit ka qenë 

data 24.04.2023, referuar afatit 60 ditë nga hapja e procedurës së prokurimit, fletë analiza 

nga ISHP duhet të jetë brenda dates 22 shkurt 2023 e në vazhdim.” 

 

II.3. Në datën 05.05.2023, autoriteti kontraktor ka publikuar njoftimin e fituesit për 

procedurën e prokurimit në sistemin elektronik të prokurimeve.  

 

II.4. Në datën 05.05.2023, nëpërmjet Sistemit të Ankesave Elektronike pranë Komisionit të 

Prokurimit Publik, është administruar ankesa me nr. 963/2023 protokolli dhe me numër 

ankimi elektronik A/2023/3074 e operatorit ekonomik “Albania Distribution Chemicals” 

SHPK për procedurën e prokurimit “Procedurë e hapur”, me Nr.REF-65190-04-06-2023, me 

objekt: “Blerje Hipoklorit Natriumi 13-15% klor aktiv dhe Hipoklorit Kalciumi 60-70% klor 

aktiv për klorifikimin e ujit të pijshëm” me fond limit 12.864.000 lekë pa TVSH, zhvilluar me 

datë 16.01.2023 nga autoriteti kontraktor, Ujësjellës Kanalizime Rajoni Lezhë Sh.A.      

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi skualifikimin e ofertës të paraqitur 

nga operatori ekonomik ankimues “Albania Distribution Chemicals” SHPK.   

Në këtë ankesë, operatori ekonomik “Albania Distribution Chemicals” SHPK pretendon si 

vijon: 

 “[...] Autoriteti Kontraktor ka kerkuar:  

i. Per te provuar kapacitetet financiare dhe ekonomike, operatoret ekonomike duhet te  

paraqesin vertetim per xhiron vjetore per tre vitet e fundit, ku vlera mesatare e xhiros ne te 

pakten  njerin prej tre viteve te jete jo me e vogel se 40% e fondit limit te ketij prokurimi.  

Operatori ekonomik nuk e ka permbushur kete kriter pasi ka paraqitur:  

Operatori ekonomik ka paraqitur Vertetim me Nr. T08178212, date 23.04.2023 me periudhe  

tatimore per dy vite, i cili nuk e permbush kete kriter...”.    

Se pari: Autoriteti kontraktor ne kriterin e vecante te kualifikimit ka kerkuar xhiron vjetore 

dhe ka percaktuar shprehimisht tre vitet e fundit per te cilat kerkohet qe xhiroja vjetore e 

kerkuar. Ashtu sic AK e citon ne si operatori ekonomik kemi paraqitur vertetim te leshuar 

nga administrata tatimore per xhiron e realizuar gjate viteve 2021 dhe 2022. Nisur nga fakti 

qe ne kriter eshte kerkuar te paraqitet vertetim per xhiron mesatare vjetore per tre vitet, per 

vitin 2020, ne perllogaritje te mesatares, do te konsiderohet ne shifren 0 (zero) leke, per 

shkak te mosekzistences se tij dhe rrjedhimisht mos ushtrimit te aktivitetit ne kete periudhe te 

vitit. Nga dokumentacioni i paraqitur nga ne si operator ekonomik ne permbushje te ketij 

kriteri rezulton se xhiro ne vlere mesatare per periudhen e kerkuar ne dokumentet e 

procedures se prokurimit eshte ne vleren 45.978.939,5 leke,( gjeni bashkangjitur ) e cila 

krahasuar me vleren e fondit limit rezulton te jete me e madhe nga ajo e kerkuar nga AK. 

Rrjedhimisht ne si operator ekonomik me ane te dokumentacionit te paraqitur kemi deshmuar 

se zoterojme kapacitetet financiare per sa u perket xhiros te kerkuar nga AK, te nevojshme 

per realizimin me sukses te kontrates. Data e regjistrimit te operatorit ekonomik ne QKB 

shenon edhe fitimin e personalitetit te tij juridik ne kuptim te ligjit nr.9901, date 14.4.2008 

“Per tregtaret dhe Shoqerite Tregtare”, i ndryshuar dhe si rrjedhoje edhe aftesine e tij per te 

fituar dhe ushtruar te drejta me veprimet e tij, si dhe per permbushur detyrimet. Kjo 

nenkupton, qe kerkesat sa me siper te autoritetit kotraktor duhet te permbushen nga operatori 

ekonomik ankimues nga data e regjistrimit te tij ne QKB dhe mospermbushja e te cilave nga 

kjo date e ne vazhdim perben kusht per skualifikimin e operatorit ekonomik nga procedura e 

prokurimit.  [...]Arsyeja e skualifikimit per kete kriter nuk eshte nga mosdituria juaj por eshte 

bere qellimisht per te gjetur preteks per skualifikimin tone per te shtuar sa me shume arsye 

skualifikimi. Madje ne proceduren e vitit 2022 nga ky Autoritet ne si Operator Ekonomik jemi 

renditur te dytet ne fazen e vleresimit dhe nuk keni ngritur kete pretendim edhe pse ne vitin 

2022 ne si Operator kishim vetem 6 muaj te vitit 2021 xhiro vjetore per shkak se ne si 

Operator Ekonomik kemi si date rregjistrimi daten: 15.06.2021.    

2.3.6.Ofertuesi duhet të paraqesë fletë analizë nga prodhuesi ku vertetohen parametrat siç 

kërkohen si dhe fletë analizë toksikologjike ose deshmi të testimeve nga ISHP (Instituti i 

Shendetit Publik) dhe nga autoritete/ institucione/ ente të autorizuara për lëshimin e tyre, të 

cilat paraqesin rezultatet mbi parametrat e hipokloritit të natriumit dhe hipokloritit të 

kalciumit bazuar në standartin S SH EN 901:2013, e cila është ekuivalente me EN 

9013:2013, jo më vone se 60 dite nga data e hapjes së procedures së prokurimit. 

Operatori ekonomik nuk e ka përmbushur këtë kriter pasi ka paraqitur: Operatori 

ekonomik ka paraqitur Raport Analizë Nr. 02, datë 11.01.2023 nga Instituti i Shendetit 

Publik, i cili nuk e përmbush këtë kriter. 

Sa me siper Autoriteti kontraktor ka kerkuar ne dokumentet e tenderit qe operatori ekonomik 

pjesemarres duhet te paraqese certifikaten e analizes nga Instituti i Shendetit Publik dhe nga 

autoritete/institucione/ente te autorizuara per leshimin e tyre, jo me vone se 60 dite nga data 

e hapjes se procedures se prokurimit, ndersa Autoriteti Kontraktor ka paraqitur flete analize 

nga ISHP, me date 11.01.2023. Data e zhvillimit te procedures se prokurimit ka qene data 

24.04.2023, referuar afatit 60 dite nga hapja e procedures se prokurimit, flete analiza nga 

ISHP duhet te jete brenda dates 22 shkurt 2023 e ne vazhdim. 

Se dyti: Ne si Operator Ekonomik kemi paraqitur analizen e ISHP-se te dates qe AK e citon 

por bashkangjitur kesaj analize kemi dorezuar edhe nje deklaratë (gjeni bashkangjitur) ku 

citojme se: Te nderuar, kompania jone qe prej dates 28.03.2023 i eshte drejtuar Institutin te 

Shendetit Publik (ISHP) per kryerjen e analizave te Hipoklorit Natriumi 13-15% dhe 

Hipoklorit Kalciumi 60-70 %. Qe prej asaj date per shkak te problemeve ne kryerjen e 

analizave dhe problemeve kompjuterike qe ISHP ka patur, na eshte vonuar pergjigja e 

analizes. Me daten 19.04.2023 kemi marre me email njoftimin e pageses per analizen qe ka 

dale rezultati ( gjeni bashkangjitur ) dhe kemi kryer pagesen menjehere. Por ende sot nuk 

kemi marre analizen nga ky institucion, per kete arsye me lart kemi vendosur analizen qe 

eshte kryer me perpara nga ana jone te shoqeruar me vetedeklarimin nga ana jone, sipas te 

ciles ne momentin e dorezimit te dokumenteve jemi te gatshem te vendosim ne dispozicionin 

tuaj Raport analizen e re. Kerkojme qe ky kriter mos jete kusht per skualifikim sepse cenon 

nenin 2 te Ligjit te LPP. 

Po ate dite , Date 24.04.2023 nga ISHP, kemi mare pergjigjen e analizes qe kemi bere 

kerkese ashtu sic kemi cituar ne deklarate. Ne si Operator Eknomik kemi dhene indicie se ne 

fazen ne te cilen ndodhet procedura e prokurimit, formulari permbledhes i vete deklarimit i 

vetedeklarimit si dhe informacioni i dekalruar ne te, sherben si prove paraprake ne vend te 

disa vertetimeve te leshuara nga autoritetet publike ose pale te treta dhe vetem perpara 

publikimit te njoftimit te fituesit dhe nisjes se afateve te ankimit, autoriteti/enti kontraktor i 

kerkon ofertuesit te kualifikuar, i pari dorezimin e dokumenteve provuese te parashikuara te 

pikes 2 te nenit 26 te Vendimit Nr. 285 date 19.05.2021 te Keshillit te Ministrave “Per 

miratimin e rregullave te prokurimit publik”, i ndryshuar, si dhe dokumentet e tjera 

shoqeruese te ofertes, te dorezuara ne rruge elektronike, duke i rezervuar ne kete menyre te 

drejten autoritetit kontrator te kryeje verifikime ne rast nevoje apo te dergoje kerkesa per 

sqarim mbi dokumentacionin e paraqitur nga operatoret ekonomike. Autoriteti kontraktor ne 

asnje koment nuk e ka shfaqur te nevojshme te kryeje verifikime apo te kerkoje sqarime nga 

operatori ekonomik ne lidhje me dokumentacionin provues per permbushjen e kriterit per 

kualifikim. Ne si Operator Ekonomik ankimues po ju paraqesim Fleten e Analizes se ISHP, te 

mare ne daten 25.04.2023, ora 13:40, kete mund ta verifikoni lehtesisht ne protokollin e 

ISHP. AK i lind detyrimi ligjor qe ne fazen e vleresimit te na kerkonte dokumentin sipas 

deklarates te bere nga ana jone dhe ne momentin qe ne nuk e dorezonim atehere AK i linde e 

drejta per te na skualifikuar ashtu sikurse parashikohet ne ligj.” 

 

II.5. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. 963/2 prot datë 08.05.2023, me 

arsyet e skualifikimit që operatori ekonomik ankimues “Albania Distribution Chemicals” 

SHPK kundërshton me anë të ankesës me nr. 963 prot.    

  

II.6. Në datën 09.05.2023 është protokolluar në Komisionin e Prokurimit Publik me nr. 963/3 

prot., formulari i paraqitjes së argumentave nga  operatori ekonomik i interesuar  “Atlantik 3” 

SHPK, në përputhje me nenin 113 ligji Nr. 162/2020 për prokurimin publik. 

 

II.7. Në datën 15.05.2023 është protokolluar në Komisionin e Prokurimit Publik me nr. 963/4 

prot., formulari i paraqitjes së argumentave nga  operatori ekonomik ankimues “Albania 

Distribution Chemicals” SHPK. 

 

II.8. Në datën 15.05.2023 është protokolluar në Komisionin e Prokurimit Publik me nr. 963/5 

prot.,  shkresa e autoritetit kontraktor  nr.471 prot., datë 12.05.2023  me objekt: “Dërgim 

vendimi”, bashkëngjitur vendimi  nr.02, datë 11.05.2023 i Komisionit të Shqyrtimit të 

Ankesave, për trajtimin e ankesës së operatorit ekonomik “Albania Distribution Chemicals” 

SHPK.  Referuar vendimit të KSHA-së rezulton, se ky i fundit e ka refuzuar ankesën e 

operatorit ekonomik ankimues.   

 

II.9. Në datën 18.05.2023, nëpërmjet shkresës nr.963/7 prot., me objekt: “Kërkesë për 

informacion”, Komisioni i Prokurimit Publik  i kërkoi informacion Institutit të Shëndetit 

Publik lidhur  me afatin ligjor të vlefshmërisë së raport-analizës që paraqet rezultatet mbi 

parametrat e hipokloritit të natriumit dhe hipokloritit të kalciumit për klorifikimin e ujit të 

pijshëm, që lëshohet nga ky institucion. 

 

II.10. Në datën 31.05.2023 është protokolluar në Komisionin e Prokurimit Publik me nr. 

963/8 prot., shkresa e Institutit të Shëndetit Publik, Departamenti i Laboratorëve të 

Referencës Kombëtare,  me nr. 513/1 prot., datë 26.05.2023  me objekt: “Kthim përgjigje për 

kërkesë për informacion”, me anë të së cilës bëhet me dije Komisioni i Prokurimit Publik se 

raporti i analizës në cdo rast është i vlefshëm vetëm për mostrën e sjellë në Institutin e 

Shëndetit Publik, cka është shënuar edh enë raportin e analizës.  

 

III 

 

Komisioni i Prokurimit Publik 

pas shqyrtimit të ankesës, dokumentacionit bashkëngjitur saj, si dhe informacionit e 

dokumentacionit të paraqitur nga autoriteti kontraktor 

 

Arsyeton 

 

III.1. Lidhur me arsyen e skualifikimit të operatorit ekonomik ankimues “Albania 

Distribution Chemicals” SHPK,  me argumentet se: “Autoriteti Kontraktor ka kërkuar: Për të 

provuar kapacitetet financiare dhe ekonomike, operatoret ekonomike duhet të paraqesin 

vertetim për xhiron vjetore për tre vitet e fundit, ku vlera mesatare e xhiros në të paktën 

njërin prej tre viteve të jetë jo më e vogël se 40% e fondit limit të këtij prokurimi.” Operatori 

ekonomik nuk e ka përmbushur këtë kriter pasi ka paraqitur: Operatori ekonomik ka 

paraqitur Vërtetim me Nr. T08178212, datë 23.04.2023 me periudhë tatimore për dy vite, i 

cili nuk e përmbush këtë kriter”,   Komisioni i Prokurimit Publik vëren se:  

 

III.1.1. Në shtojcën 7, pika 2.2.1 “Kapaciteti ekonomik dhe financiar”, të dokumenteve të 

tenderit të procedurës së prokurimit objekt ankimi, autoriteti kontraktor ka kërkuar si më 

poshtë: 

2.2.1 Për të provuar  kapacitetet financiare dhe ekonomike, operatoret ekonomike duhet të 

paraqesin vertetim për xhiron vjetore për tre vitet e fundit, ku vlera mesatare e xhiros në të 

paktën njërin prej tre viteve të jetë jo më e vogël se 40% e fondit limit të këtij prokurimi. 

 

III.1.2. Nga verifikimet e kryera në Sistemin e Prokurimeve Elektronike, ( S.P.E.) Komisioni 

konstatoi se në funksion të plotësimit të kriterit të mësipërm operatori ekonomik “Albania 

Distribution Chemicals” SHPK ka dorëzuar vërtetimin nr. T08178212, datë 23.04.2023, 

lëshuar elektronikisht nga Drejtoria e Rajonale e Tatimeve Tiranë, me përmbajtje si më 

poshtë: 

Nr. Periudha tatimore Shuma 

1 22-A 69.792.037 

2 21-A 22.165.842 

 

III.1.3. Në nenin 77, pikat 1 dhe 3 të ligjit nr. 162/2020 “Për prokurimin publik”, 

parashikohet shprehimisht se:  

“1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e 

tyre vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë 

dyfishin e vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti 

ose enti kontraktor mund të përcaktojë xhiron vjetore minimale që u kërkohet operatorëve, 

duke iu referuar grupeve të loteve, në rast se ofertuesi i suksesshëm merr disa lote që duhet të 

zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër.” 

Ndërsa në nenin 92/3 të LPP-së përcaktohet se:  

“3. Autoriteti ose enti kontraktor, në zbatim të pikës 4 të këtij neni, vlerëson një ofertë të 

vlefshme vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentet e tenderit, pa rënë ndesh me 

përcaktimet e nenit 38 të këtij ligji...” 

 

III.1.4. Në nenin 43 “Kërkesat për kapacitetet ekonomiko-financiare” të VKM-së nr. 285, 

datë 19.05.2021 “Për miratimin e rregullave të prokurimit publik”, i ndryshuar,  parashikohet 

se: 

“Autoriteti/enti kontraktor, për të provuar kapacitetet financiare dhe ekonomike, kërkon 

kopje të deklaratave të xhiros vjetore të realizuar nga operatori ekonomik, për një periudhë 

maksimumi deri në 3 (tre) vitet e fundit financiare.  

Vlera e xhiros minimale vjetore që u kërkohet operatorëve ekonomikë nuk mund të tejkalojë: 

a) dyfishin e vlerës së përllogaritur të kontratës ose lotit, në procedurat e prokurimit mbi 

kufirin e lartë monetar; 

 b)vlerën e përllogaritur të kontratës ose lotit , në procedurat e prokurimit ndërmjet kufirit 

të lartë dhe të ulët monetar;  

c) 40 % të vlerës së përllogaritur të kontratës ose lotit , në procedurat e prokurimit nën 

kufirin e ulët monetar, dhe në procedurat e prokurimit “Shërbim konsulence”.  

Kërkesa për plotësimin e kapaciteteve financiare konsiderohet e përmbushur nëse operatorët 

ekonomikë arrijnë vlerën e xhiros minimale, në të paktën një vit të periudhës së kërkuar nga 

autoriteti/enti kontraktor. [...]. 

Në çdo rast, kërkesat e mësipërme duhet të jenë në përpjesëtim dhe të lidhura ngushtë me 

objektin e kontratës. Ato i shërbejnë autoritetit/entit kontraktor për njohjen e gjendjes 

financiare të operatorëve ekonomikë dhe të mundësisë së tyre për përmbushjen me sukses të 

kontratës.   

                                                                                                                                                                                 
III.1.5. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme.  

 

III.1.6. Nga shqyrtimi i dokumentacionit të dorëzuar nga operatori ekonomik “Albania 

Distribution Chemicals” SHPK konstatohet, se ky i fundit ka paraqitur Vërtetim nr. 

T08178212, datë 23.04.2023, lëshuar elektronikisht nga Drejtoria e Rajonale e Tatimeve 

Tiranë, në të cilin pasqyrohet xhiroja e dy viteve 2021, 2022 të subjektit “Albania 

Distribution Chemicals” SHPK. Referuar ekstraktit të regjistrit të lëshuar nga Qendra 

Kombëtare e Regjistrimit rezulton, se operatori ekonomik “Albania Distribution Chemicals” 

SHPK është regjistruar si shoqëri tregtare në datën 15.06.2021 dhe dokumentacioni që ka 

paraqitur i përket respektivisht viteve 2021 dhe 2022. Në këto kushte, mungesa e xhiros 

vjetore për vitin 2020 nuk mund të konsiderohet shkak për skualifikimin e këtij operatori 

ekonomik, pasi në secilën prej dy viteve të tjera, xhiroja vjetore e shoqërise ka qenë disa herë 

më e madhe se kërkesa e autoritetit kontraktor që: “vlera mesatare e xhiros në të paktën 

njërin prej tre viteve të jetë jo më e vogël se 40% e fondit limit të këtij prokurimi”.  Pra, që të 

quhej i përmbushur kriteri i vendosur nga autoriteti kontraktor, operatori ekonomik “Albania 

Distribution Chemicals” SHPK duhet të plotësonte kërkesën e autoritetit kontraktor për  të 

paktën një vit nga tre vitet e fundit, ndërkohë që operatori ekonomik “Albania Distribution 

Chemicals” SHPK e përmbush dhe e tejkalon kriterin e vendosur nga autoriteti kontraktor në 

shtojcën shtojcën 7, pika 2.2.1 “Kapaciteti ekonomik dhe financiar”, të dokumenteve të 

tenderit të procedurës së prokurimit objekt-ankimi, pasi vlera e xhiros për vitin 2021 është 

22.165.842 dhe për vitin 2022 është 69.792.037 lekë, pra shumë herë më e madhe se 40% e 

fondit limit prej 12.864.000 lekë.  

Sa më sipër pretendimi i operatorit ekonomik “Albania Distribution Chemicals” SHPK 

qëndron. 

 

III.2. Para shqyrtimit në themel të pretendimeve të operatorit ekonomik “Albania Distribution 

Chemicals” SHPK, në zbatim të nenit 29, pika 2 të Vendimit të Komisionit të Prokurimit 

Publik Nr. 766, datë 13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik”, në të cilin parashikohet se “1. Komisioni 

shqyrton ankesën brenda objektit dhe shkaqeve të parashtruara në ankesë. 2. Përjashtimisht, 

kur ka lidhje midis objektit të ankesës dhe vendimeve apo veprimeve të tjera të autoritetit 

kontraktor gjatë procedurës së prokurimit, Komisioni vendos edhe për ligjshmërinë e tyre”, 

nisur nga arsyeja e skualifikimit të operatorit ekonomik “Albania Distribution Chemicals” 

SHPK se: “Raport Analizë Nr. 02, datë 11.01.2023 nga Instituti i Shendetit Publik 

[...]referuar afatit 60 ditë nga hapja e procedures së prokurimit, fletë analiza nga ISHP duhet 

të jetë brenda dates 22 shkurt 2023 e në vazhdim”, si dhe pretendimet dhe argumentet e 

ankimuesit, Komisioni i Prokurimit Publik, gjykon të ndalet fillimisht në ligjshmërinë e 

veprimeve të autoritetit kontraktor, për sa kohë që objekti i ankesës ka lidhje me vendimet 

dhe veprimet e ndërmarra kryesisht nga autoriteti kontraktor gjatë zbatimit të hapave të 

mëtejshëm të procedurës së prokurimit objekt-ankimi. 

III.2.1. Marrë shkas nga arsyeja e dytë e skualifikmit të ofertës të paraqitur nga operatori 

ekonomik ankimues, nga verifikimi i dokumenteve të tenderit të hartuara nga autoriteti 

kontraktor, në bazë të të cilave është bërë më pas edhe shqyrtimi dhe vlerësimi i ofertave, 

Komisioni i Prokurimit Publik, konstaton se, këto kritere janë hartuar në kundërshtim me 

legjislacionin në fuqi, pasi shkaktojnë konfuzion e paqartësi në mënyrën e përmbushjes së tij, 

si dhe në vlerësimin e ofertave, konkretisht vëren se: 

 

III.2.2. Në Shtojcën 7, “Kriteret e veçanta të kualifikimit”, “Kapaciteti teknik”, pika 2.3.6, 

autoriteti kontraktor ka përcaktuar kriteret si më poshtë:  

2.3.6 Ofertuesi duhet të paraqesë fletë analizë nga prodhuesi ku vertetohen parametrat siç 

kërkohen si dhe fletë analizë toksikologjike ose deshmi të testimeve nga ISHP (Instituti i 

Shendetit Publik) dhe nga autoritete/ institucione/ ente të autorizuara për lëshimin e tyre, të 

cilat paraqesin rezultatet mbi parametrat e hipokloriti të natriumit dhe hipokloritit të 

kalciumit bazuar në standardin S SH EN 901:2013, e cila është ekuivalente me EN 901:2013, 

jo më vonë se 60 ditë nga data e hapjes së procedurës së prokurimit. 

 

III.2.3. Në Shtojcën 5, “Specifikimet teknike”,  autoriteti kontraktor ka parashikuar si më 

poshtë:  

[...] 

Hipoklorit Natriumi 13-15% klor aktiv 

Hipokloriti i Natriumit (NaOCL) që do të përdoret për ujin e vlerat parametrike të shprehura 

në Rregulloren “ Cilësia e Ujit të Pijshëm” dale nga VKM Nr. 379 Prot., datë 25/05/2016. 

1. Lëndë e pastër kimikisht; 

2. Lëndë me përqendrim klor aktiv në masën 13-15 %; 

3. Përbërësit dhe parametrat e hipokloritit të natriumit me 13-15% klor aktiv duhet 

të jenë sipas parashikimeve ligjore dhe nënligjore për këtë qellim; 

4. Gjendja e lenget, ngjyrë e verdhë e çelët me densitet 1.13-1.24. 

Malli do të shoqërohet me këto analiza: 

1. Analizë nga institute i fizikës bërthamore ( çertifikatë radioaktiviteti Gama – total); 

2. Analizë nga fakulteti i shkencave të natyrës( departamenti i kimisë); 

3. Analizë plumbi (pb) dhe mërkuri (Hg-hadrargyrum); 

4. Analizë e përqindjes së klorit aktiv. 

Të gjitha analizat e mësiperme duhet të vertetojnë me parametra dhe të shkruar në fletën e 

analizave se Hipokloriti i Natriumit është i përdorshëm për disinfektimin e ujit të pijshëm të 

destinuar për konsum njerëzor. 

Hipoklorit Kalciumi 60-70 % klor aktiv 

Përqindja e Hipokloritit të Kalciumit 60-70% 

1. Lëndë e pastër kimikisht; 

2.  Lëndë me përqëndrim klor aktiv në masën 60-70%; 

3.  Përbërësit dhe parametrat e Hipokloritit të Kalciumit me 60-70 % klor aktiv duhet të 

jenë sipas parashikimeve ligjore dhe nënligjore për këtë qellim; 

4.  Ngjyra dhe era: ngjyrë e bardhë e hapur në formë granuale. 

Malli do të shoqërohet me këto analiza: 

1.  Analizë nga institute i fizikës bërthamore (çertifikatë radioaktiviteti Gama – total); 

2. Analizë nga fakulteti i shkencave të natyrës (departamenti i kimisë); 

3. Analizë plumbi (pb) dhe mërkuri (Hg-hadrargyrum); 

4. Analizë e përqindjes së klorit aktiv. 

Të gjitha analizat e mësiperme duhet të vertetojnë me parametra dhe të shkruar në fletën e 

analizave se Hipokloriti i Klaciumit është i përdorshëm për disinfektimin e ujit të pijshëm të 

destinuar për konsum njerëzor. 

Të gjitha analizat e mësiperme duhet të dorëzohen në çdo parti të mallit, sipas kërkesave të 

Ujësjellës Kanalizime Rajoni Lezhë Sh.a. 

Malli të jetë i paketuar me ambalazhim plastik që të mos ketë kontakt me lagështirën dhe të 

izolohet nga temperature, me peshë 30-50 kg.. 

 

III.2.4. Nga verifikimet në sistemin e prokurimeve elektronike rezulton, se operatori 

ekonomik “Albania Distribution Chemicals” SHPK në përmbushje të kriterit sa më sipër ka 

dorëzuar dokumentacionin si më poshtë: 

1. Raport analizë nr.2, datë 11.01.2023 lëshuar nga Instituti i Shëndetit Publik, 

Departamenti i Vlerësimit dhe Trajtimit të Risqeve të Shëndetit Publik për  llojin e 

mostrës “Hipoklorit  Kalciumi”, “Hipoklorit Natriumi” dhe “Karbon Aktiv”, për llojin 

e  analizës: “Përqindja e Klorit  aktiv dhe Analizë Toksikologjike  (Metalet e rënda)”.  

2. Deklaratë me përmbajtje si vijon:  

“Të nderuar, kompania jonë që prej datës 28.03.2023 i është drejtuar Institutin të 

Shendetit Publik ( ISHP ) për kryerjen e analizave të Hipoklorit Natriumi 13-15% dhe 

Hipoklorit Kalciumi 60-70 %. Që prej asaj date për shkak të problemeve në kryerjen 

e analizave dhe problemeve kompjuterike që ISHP ka patur na është vonuar përgjigja 

e analizës. Më datën 19.04.2023 kemi marrë me email njoftimin e pagesës për 

anazilen që ka dalë rezultati ( gjeni bashkangjitur ) dhe kemi kryer pagesën 

mënjëherë. Por ende sot nuk kemi marrë analizën nga ky institucion, për këtë arsye 

më lart kemi vendosur analizën që është kryer më përpara nga ana jonë. Në momentin 

e dorëzimit të dokumenteve jemi të gatshëm të vendosim në dispozicionin tuaj Raport 

analizën e re. Kërkojmë që ky kriter mos jetë kusht për skualifikim sepse cënon nenin 

2 te Ligjit te LPP”. 

3. Faturë për arkëtim nr. 162, datë 19.04.2023 me përfitues Instituti i Shëndetit Publik 

dhe pagues subjektin “Albania Distribution Chemicals” SHPK, me emërtimin: 

“Pagesë për analiza uji Hipoklorit i Natriumit7 elementë = 7109 lekë, Hipoklorit i 

Kalciumit 7 elementë = 7109 lekë, sipas raport analizës nr.22. 

4. Formularin Përmbledhës të Vetëdeklarimit, në pjesën III “Kriteret e 

Përzgjedhjes/Kualifikimit”, gërma “A” Deklaratë “Në përputhje me specifikimet 

teknike dhe grafikun e realizimit të objektit të kontratës”, ka deklaruar si vijon:  

“Në cilësinë e operatorit ekonomik, ne deklarojmë se plotësojnë të gjitha specifikimet 

teknike, siç udhëzohet në dokumentet e tenderit, dhe këtë e provojmë përmes 

certifikatave dhe dokumenteve të paraqitura me këtë deklaratë (nëse kërkohet nga 

Autoriteti/Enti Kontraktor), dhe marrim përsipër të realizojmë objektin në përputhje 

me Listën e mallrave dhe grafikun e lëvrimit të përcaktuar nga Autoriteti/Enti 

kontraktor.  

III.2.5. Lidhur me arsyen e skualifikimit, operatori ekonomik ankimues pretendon se: “ Ne si 

Operator Ekonomik kemi paraqitur analizen e ISHP-se te dates qe AK e citon por 

bashkangjitur kesaj analize kemi dorezuar edhe nje deklaratë (gjeni bashkëngjitur) ku 

citojme se: Te nderuar, kompania jone qe prej dates 28.03.2023 i eshte drejtuar Institutin te 

Shendetit Publik (ISHP) per kryerjen e analizave te Hipoklorit Natriumi 13-15% dhe 

Hipoklorit Kalciumi 60-70 %. Qe prej asaj date per shkak te problemeve ne kryerjen e 

analizave dhe problemeve kompjuterike qe ISHP ka patur, na eshte vonuar pergjigja e 

analizes. Me daten 19.04.2023 kemi marre me email njoftimin e pageses per analizen qe ka 

dale rezultati ( gjeni bashkangjitur ) dhe kemi kryer pagesen menjehere. Por ende sot nuk 

kemi marre analizen nga ky institucion, per kete arsye me lart kemi vendosur analizen qe 

eshte kryer me perpara nga ana jone te shoqeruar me vetedeklarimin nga ana jone, sipas te 

ciles ne momentin e dorezimit te dokumenteve jemi te gatshem te vendosim ne dispozicionin 

tuaj Raport analizen e re. Kerkojme qe ky kriter mos jete kusht per skualifikim sepse cenon 

nenin 2 te Ligjit te LPP. 

Po ate dite, Date 24.04.2023 nga ISHP, kemi mare pergjigjen e analizes qe kemi bere kerkese 

ashtu sic kemi cituar ne deklarate. Ne si Operator Eknomik kemi dhene indicie se ne fazen ne 

te cilen ndodhet procedura e prokurimit, formulari permbledhes i vete deklarimit i 

vetedeklarimit si dhe informacioni i deklaruar ne te, sherben si prove paraprake ne vend te 

disa vertetimeve te leshuara nga autoritetet publike ose pale te treta dhe vetem perpara 

publikimit te njoftimit te fituesit dhe nisjes se afateve te ankimit, autoriteti/enti kontraktor i 

kerkon ofertuesit te kualifikuar, i pari dorezimin e dokumenteve provuese te parashikuara te 

pikes 2 te nenit 26 te Vendimit Nr. 285 date 19.05.2021 te Keshillit te Ministrave “Per 

miratimin e rregullave te prokurimit publik”, i ndryshuar, si dhe dokumentet e tjera 

shoqeruese te ofertes, te dorezuara ne rruge elektronike, duke i rezervuar ne kete menyre te 

drejten autoritetit kontrator te kryeje verifikime ne rast nevoje apo te dergoje kerkesa per 

sqarim mbi dokumentacionin e paraqitur nga operatoret ekonomike. Autoriteti kontraktor ne 

asnje koment nuk e ka shfaqur te nevojshme te kryeje verifikime apo te kerkoje sqarime nga 

operatori ekonomik ne lidhje me dokumentacionin provues per permbushjen e kriterit per 

kualifikim. Ne si Operator Ekonomik ankimues po ju paraqesim Fleten e Analizes se ISHP, te 

mare ne daten 25.04.2023, ora 13:40, kete mund ta verifikoni lehtesisht ne protokollin e 

ISHP. AK i lind detyrimi ligjor qe ne fazen e vleresimit te na kerkonte dokumentin sipas 

deklarates te bere nga ana jone dhe ne momentin qe ne nuk e dorezonim atehere AK i linde e 

drejta per te na skualifikuar ashtu sikurse parashikohet ne ligj. 

 

III.2.6. Në nenin 77 të ligjit nr. 162/2020 “Për prokurimin publik”, parashikohet shprehimisht 

se:  

“1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

III.2.7. Në nenin 40 “Kërkesa të veçanta për kontratat e mallrave” pika 3, e Vendimit Nr. 285 

datë 19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet shprehimisht: 

“ 3. Kërkesat e veçanta të kualifikimit duhet të përfshijnë të gjitha kriteret specifike, në 

përputhje me nenin 77, të LPP-së. Kriteret duhet të jenë në përpjesëtim dhe të lidhura 

ngushtë me aftësinë zbatuese, natyrën dhe vlerën e kontratës. Në çdo rast, autoriteti/enti 

kontraktor duhet të përcaktojë dokumentet konkrete që duhet të paraqesin operatorët 

ekonomikë për përmbushjen e këtyre kritereve.”. 

 

III.2.8. Në nenin 36 të ligjit nr. 162/2020 ‘Për prokurimin Publik” përcaktohet si vijon:  

“1. Specifikimet teknike, siç përcaktohen në nenin 4 të këtij ligji, duhet të përshkruhen në 

dokumentet e tenderit. Në specifikimet teknike përcaktohen qartë karakteristikat e punëve, 

shërbimit ose furnizimit që do të prokurohet. 

Këto karakteristika mund të lidhen edhe me procesin specifik ose metodën e prodhimit ose 

ofrimit të punëve, furnizimeve ose shërbimeve të kërkuara ose me një proces specifik për një 

fazë tjetër të ciklit jetësor edhe kur këta faktorë nuk përbëjnë përmbajtjen e saj thelbësore 

nëse ato janë të lidhura me objektin e kontratës dhe proporcionale me vlerën dhe objektivat e 

saj. 

Në specifikimet teknike mund të specifikohet edhe nëse do të jetë i nevojshëm transferimi i të 

drejtave të pronësisë intelektuale. 

Specifikimet teknike, me përjashtim të rasteve të justifikuara plotësisht, hartohen në mënyrë 

të tillë që të marrin në konsideratë kriteret e aksesueshmërisë për personat me aftësi të 

kufizuar ose projektimit për të gjithë përdoruesit, sipas kërkesave në legjislacionin në fuqi. 

2. Specifikimet teknike duhet të mundësojnë trajtim të barabartë për të gjithë kandidatët dhe 

ofertuesit dhe të mos shërbejnë si pengesa për konkurrencën e hapur në prokurimin publik. 

3. Specifikimet teknike duhet të përshkruajnë qartë kërkesat e autoritetit ose entit kontraktor, 

duke iu referuar: 

a) kërkesave funksionale ose të performancës, përfshirë karakteristikat mjedisore, me kusht 

që parametrat të jenë të saktë në mënyrë që t’u japin mundësi ofertuesve të përcaktojnë 

objektin e kontratës dhe autoriteteve ose enteve kontraktore të japin kontratën; 

b) standardeve kombëtare, që mbështeten në ato ndërkombëtare, miratimeve teknike 

ndërkombëtare, specifikimeve teknike të përgjithshme, standardeve ndërkombëtare apo 

sistemeve të tjera teknike të referimit, të përcaktuara nga organet ndërkombëtare të 

standardizimit. Kur këto nuk ekzistojnë, ato u referohen standardeve kombëtare, miratimeve 

teknike kombëtare ose specifikimeve teknike kombëtare, që lidhen me projektimin, 

përllogaritjen dhe ekzekutimin e punëve ose përdorimin e produkteve; 

c) kërkesave në terma funksionalë sipas shkronjës “a”, referuar specifikimeve teknike sipas 

shkronjës “b” të kësaj pike, si mënyrë që nënkupton pajtueshmëri me kërkesat funksionale; 

ç) të dyja metodave të përcaktuara në shkronjat “a” dhe “b” të pikës 3 të këtij neni, për 

mallra, shërbime ose punë të ndryshme, të përfshira në të njëjtin objekt kontrate. Çdo 

referencë duhet të shoqërohet nga fjalët “ose ekuivalenti i tij/saj”. 

4. Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, 

tipi ose origjinë apo prodhim specifik, me qëllim favorizimin ose eliminimin e disa 

sipërmarrjeve ose produkteve. Një gjë e tillë lejohet vetëm në raste përjashtimore kur nuk 

ekziston një mënyrë e mjaftueshme, e saktë apo e kuptueshme e përshkrimit të objektit të 

kontratës, sipas pikës 3 të këtij neni. Referime të tilla duhet të shoqërohen nga fjalët “ose 

ekuivalente”. 

5. Në rast se autoriteti ose enti kontraktor përcakton specifikimet teknike në bazë të shkronjës 

“b” të pikës 3 të këtij neni, nuk mund të refuzojë një ofertë me argumentin se punët, 

furnizimet apo shërbimet për të cilat është dorëzuar oferta nuk plotësojnë specifikimet 

teknike, të cilave u referohen, për sa kohë që ofertuesi provon në ofertën e tij me ҫdo mjet të 

përshtatshëm që zgjidhjet e propozuara përmbushin kërkesat e përcaktuara në specifikimet 

teknike në mënyrë ekuivalente. 

6. Në rast se autoriteti ose enti kontraktor përcakton specifikimet teknike në bazë të shkronjës 

“a” të pikës 3 të këtij neni, ai nuk mund të refuzojë një ofertë për punë, mallra apo shërbime, 

e cila është në përputhje me standardet kombëtare, që mbështeten në ato ndërkombëtare, 

miratimet teknike ndërkombëtare, specifikimet teknike të përgjithshme, standardet 

ndërkombëtare apo sistemet e tjera teknike të referimit, të përcaktuara nga organet 

ndërkombëtare të standardizimit kur këto specifikime teknike përmbushin kriteret 

funksionale, të përcaktuara nga autoriteti/enti kontraktor.” 

 

III.2.9. Referuar frymës së legjislacionit për prokurimin publik, vendosja e kritereve të 

veçanta për kualifikim ka si synim kryesor që t’i shërbejë autoritetit kontraktor për njohjen e 

gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kualifikimet e nevojshme teknike, profesionale, 

kapacitetet ekonomike, financiare dhe organizative, makineritë, pajisjet e asete të tjera fizike, 

reputacionin dhe besueshmërinë, përvojën e duhur, si dhe personelin e nevojshëm, gjithçka 

në funksion të realizimit me sukses të kontratës. Në varësi të kontratës dhe volumit të saj 

autoriteti kontraktor përcakton kërkesat e veçanta për kualifikim, të cilat janë të detyrueshme 

për t’u përmbushur nga operatorët ekonomikë pjesëmarrës në procedurat e prokurimit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Kriteret kualifikuese të përcaktuara nga 

autoriteti kontraktor, janë të detyrueshme për t’u përmbushur nga të gjithë ofertuesit 

ekonomikë pjesëmarrës në një procedurë prokurimi. Operatorët ekonomikë pjesëmarrës duhet 

të vërtetojnë se zotërojnë reputacionin, besueshmërinë, kapacitetet e konsideruara të 

nevojshme nga autoriteti kontraktor, për të zbatuar kontratën objekt-prokurimi. KPP sqaron, 

se në një procedurë prokurimi, subjekti i parë i interesuar është operatori ekonomik, i cili e 

përgatit ofertën e tij në përputhje me kuadrin ligjor në fuqi, dhe nga ana tjetër, është autoriteti 

kontraktor, i cili përzgjedh operatorin ekonomik që plotëson të gjitha kriteret e përcaktuara 

nga autoriteti kontraktor në dokumentet e tenderit, si dhe që ka përgatitur ofertën në përputhje 

me legjislacionin në fuqi. 

 

III.2.10. Referuar kriterit të mësipërm Komisioni i Prokurimit Publik gjykon, se autoriteti 

kontraktor është organi përgjegjës për prokurimin e fondeve publike, në përputhje me 

dispozitat ligjore e nënligjore në fuqi. Në këtë kuadër, përcaktimi i kritereve të veçanta për 

kualifikim është lënë nën përgjegjësinë e autoritetit kontraktor, gjithnjë në përputhje e 

përpjesëtim me objektin dhe natyrën e kontratës objekt-prokurimi, si dhe aktet ligjore dhe 

nënligjore në fuqi që lidhen në mënyrë të drejtpërdrejtë me kriterin e vendosur. Referuar 

dokumentacionit të Procedurës së Prokurimit, vendosja e kërkesës  jo më vonë se 60 ditë nga 

data e hapjes së procedurës së prokurimit, tek Kapaciteti teknik, pika 2.3.6 e kërkesës për 

fletë analizë toksikologjike ose deshmi të testimeve, nuk i shërben objektit të prokurimit, pasi 

në kthim përgjigjen e Institutit të Shëndetit Publik me nr. 513/1 prot., datë 26.05.2023, për 

kërkesën e bërë nga Komisioni i Prokurimit Publik  me nr. 963/7 prot., datë 18.05.2023 mbi 

afatin ligjor të vlefshmërisë së një raporti analize, nga ky institucion është sqaruar se raporti i 

analizës në cdo rast është i vlefshëm vetëm për mostrën e sjellë në ISHP, cka është shënuar 

edhe në raportin e analizës. Për pasojë kjo kërkesë nuk është në përputhje me nenet 

përkatëse: nenet 40 dhe 77 të LPP-së dhe nenit 55 “Procedurë e hapur e thjeshtuar” të 

V.K.M-së nr. 285, datë 19.05.2021, “Për miratimin e rregullave të prokurimit publik”, i 

ndryshuar, ku janë përcaktuar qartë kriteret e nevojshme në procedurat e prokurimit për 

kontratat e mallrave, përmbushja e të cilave i jep siguri Autoritetit Kontraktor, që operatorët 

ekonomikë janë në gjendje të realizojnë me sukses kontratën. 

 

III.2.11. Sa më sipër, KPP vëren, se vetë ligjvënësi ka parashikuar në nenin 2 gërma “dh”, se 

qëllimi i ligjit të prokurimit publik është ndër të tjera të sigurojë integritet, besim publik dhe 

transparencë në procedurat e prokurimit publik. Ashtu si edhe GJED ka nënvizuar ndër vite, 

se parimi i transparencës dhe barazisë janë të lidhura ngushtë me njëra-tjetrën, por detyra 

thelbësore e transparencës në një procedurë prokurimi është që të krijohen kushte dhe 

rregullat, të hollësishme për të gjitha palët në proces. 

 

III.2.12. Në këto kushte, Komisioni i Prokurimit Publik gjykon, se autoriteti kontraktor ka 

hartuar dokumentet e tenderit të mësipërm në kundërshtim me dispozitat ligjore në fuqi për 

prokurimin publik. Komisioni i Prokurimit Publik thekson, se kriteret e kualifikimit duhet të 

përcaktohen qartë, saktë dhe në përputhje me legjislacionin në fuqi, me qëllim që të mos 

rëndojnë mbi operatorët ekonomikë me kërkesa të tepërta dhe të panevojshme, por të 

fokusohen në ato kritere, realizimi i të cilave jep një informacion mbi operatorët ekonomikë 

dhe siguri autoritetit kontraktor, me qëllimin final të përmbushjes me sukses të procedurës së 

prokurimit. Në këto kushte Komisioni i Prokurimit Publik gjykon, se vendosja e kritereve të 

veçanta të kualifikimit në kundërshtim me frymën e ligjit dhe akteve nënligjore në hartimin e 

dokumenteve të procedurës së prokurimit, përbëjnë shkak për anulimin e procedurës së 

prokurimit objekt-ankimi. 

 

III.2.13. Bazuar në nenin 118, pika 2, gërma “b” të Ligjit nr. 162/2020 “Për Prokurimin 

Publik”, sipas të cilit: “Përpara lidhjes së kontratës, Komisioni i Prokurimit Publik ka të 

drejtë: të pranojë ankesën dhe të urdhërojë autoritetin ose entin kontraktor të anulojë 

plotësisht ose pjesërisht një veprim ose vendim, të nxjerrë në kundërshtim me ligjin; nenit 98, 

pika 1, gërma “d” të këtij ligji ku thuhet shprehimisht: “Autoriteti ose enti kontraktor anulon 

procedurën e prokurimit në rastet kur Komisioni i Prokurimit Publik vendos anulimin sipas 

parashikimeve në këtë ligj”, si dhe në nenin 45, pika 1 gërma “b” të Vendimit të Komisionit 

të Prokurimit Publik nr. 766/2021, datë 13.10.2021 “Për Organizimin dhe Funksionimin e 

Komisionit të Prokurimit Publik”, ku parashikohet se: “[…]Komisioni i Prokurimit Publik në 

kuadër të veprimtarisë së shqyrtimit të ankesave para lidhjes së kontratës procedon me: b) 

Vendim për pranimin e ankesës dhe urdhërimin e autoritetit/entit kontraktor, që të anulojë 

plotësisht ose pjesërisht një veprim ose vendim, të nxjerrë në kundërshtim me ligjin nr. 

162/2020 “Për prokurimin publik” […]” Komisioni i Prokurimit Publik gjykon, se kërkesa e 

parashikuar në  pikën 2.3.6  “Kapaciteti teknik”, jo më vonë se 60 ditë nga data e hapjes së 

procedurës së prokurimit, për sa i përket kriterit për paraqitjen e  fletë analizës toksikologjike 

ose deshmi të testimeve, është një kërkesë e panevojshme, jo në përputhje me legjislacionin 

dhe rregullat e prokurimit publik, ndaj përbën shkak për anulimin e procedurës së prokurimit. 

Komisioni i Prokurimit Publik gjykon, se autoriteti kontraktor duhet të anulojë procedurën e 

prokurimit dhe në rishpalljen e saj të mbajë në konsideratë parashikimet e këtij vendimi, duke 

hartuar kriteret për kualifikim, në përputhje me nevojat reale dhe përcaktimet e parashikuara 

në aktet ligjore dhe nënligjore të prokurimit publik. 

 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, i ndryshuar, Vendimit të Këshillit të Ministrave nr. 261, 

datë 17.03.2010 “Për përcaktimin e tarifës dhe të rregullave për pagimin e saj, në një 

procedurë ankimimi, pranë Komisionit të Prokurimit Publik”, Vendimit të Komisionit të 

Prokurimit Publik Nr. 766/2021, datë 13.10.2021 “Për miratimin e rregullave “Për 

Organizimin dhe Funksionimin e Komisionit të Prokurimit Publik”, nenit 4 të Vendimit të 

Komisionit të Prokurimit Publik nr. 500/2020 datë 5.11.2020 “Rregullore për Marrjen e 

Masave Organizative për Ushtrimin e Veprimtarisë së Institucionit të Komisionit të 

Prokurimit Publik gjatë gjendjes së pandemisë së shkaktuar nga COVID -19”,  Komisioni i 

Prokurimit Publik, njëzëri, 

 

Vendos: 

 

1. Të pranojë pjesërisht ankesën e paraqitur nga operatorit ekonomik “Albania 

Distribution Chemicals” SHPK për procedurën e prokurimit “Procedurë e hapur”, 

me Nr.REF-65190-04-06-2023, me objekt: “Blerje Hipoklorit Natriumi 13-15% 



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 

